
OLIY TA’LIMDA MAXSUS FANLARNI O‘QITISHDA INNOVATSION TA’LIM 
TEXNOLOGIYALARIDAN FOYDALANISH: MUAMMOLAR VA YECHIMLAR 

 
Anarkulova G. 

Toshkent menejment va iqtisodiyot instituti professori. 
Mamajonova R. 

Toshkent menejment va iqtisodiyot instituti magistranti. 
 

Annotatsiya. Maqolada ta’lim jarayonida innovatsion ta’lim 
texnologiyalari qo‘llash metodikasi yoritilgan. Maxsus fanlarni o‘qitishda 
bumerang ta’lim metodini qo‘llashga oid pedagogik tajribasi misolida keltirilgan. 

Kalit so‘zlar: innovatsiya, innovatsion ta’lim, texnologiya, bumerang, 
maxsus fanlar, o‘qitish, metod. 

Аннотatsiя. В статье рассматривается методика использования 
инноватсионных образовательных технологий в учебном процессе. В 
качестве примера представлен педагогический опыт применения метода 
«Бумеранг» в преподавании специальных предметов. 

Ключевые слова: инновatsiи, инновatsiонное образование, 
технология, бумеранг, специальные предметы, преподавание, метод. 

Abstract. This article examines the methodology for using innovative 
educational technologies in the educational process. A case study of the 
Boomerang method in teaching specialized subjects is presented. 

Key words: innovation, innovative education, technology, boomerang, 
specialized subjects, teaching, method. 

Dolzarblik. Ma’lumki XXI asr axborot asridir. Jamiyatda barcha insonlar 
bilan bir qatorda ta’lim jarayoni ob’ekti va sub’ekti bo‘lgan ta’limi oluvchi ham 
mazkur axborot makonida har bir daqiqada juda katta hajmdagi ma’lumotlar 
bilan ixtiyoriy yoki beixtiyor tanishib bormoqda. O‘qituvchining vazifasi shunday 
katta oqimdagi axborotlardan keraklisini olishga o‘rgatishdan iborat bo‘lib qoldi. 
Ana shunday muhitda ta’lim jarayonini tashkil etishda talaba diqqatini jalb 
qilishga qaratilgan innovatsion ta’lim texnologiyalaridan foydalanish ehtiyojga 
aylanib bormoqda. 

Rivojlangan xorijiy mamlakatlarda pedagog faoliyatining innovatsion 
xarakter kasb etishiga erishish masalasi o‘tgan asrning 60-yillaridan boshlab 
jiddiy o‘rganila boshlagan. Xususan, X.Barnet, J.Basset, D.Gamilton, N.Gross, 
R.Karlson, M. Maylz, A.Xeyvlok, D.Chen, R.Edem, F.N. Gonobolin, S.M. Godnin, 
V.I.Zagvyazinskiy, V.A.Kan-Kalik, N.V.Kuzmina hamda V.A.Slastenin kabi 
tadqiqotchilar tomonidan olib borilgan ishlarda innovatsion faoliyat, pedagogik 
faoliyatga innovatsion yondashish, innovatsion g‘oyalarni asoslash va ularni 



Management and Economics Scientific Research Journal  

https://tmijournals.ndc-agency.uz  
 

279 
 

 

amaliyotga samarali tadbiq etish, xorijiy mamlakatlar hamda respublikada 
yaratilgan pedagogik innovatsiyalardan xabaror bilish orqali pedagog faoliyatida 
ulardan faol foydalanish borasidagi amaliy harakatlar mazmunini yoritilgan.[5, 
11] 

V.A.Slastenin innovatsiyani yangilik yaratish, keng yoyish va foydalanishga 
qaratilgan maqsadga muvofiq, yo‘naltirilgan jarayoni majmui deb biladi. 
Muallifning fikriga ko‘ra har qanday innovatsiya yangi vositalar yordamida 
ijtimoiy sub’ektlarning ehtiyojini qondirish va intilishlarini rag‘batlantirish 
maqsadini ko‘zlaydi. [5] 

Har qanday innovatsiyada “yangi”, “yangilik” tushunchalari muhim 
ahamiyatga ega ekanligi haqida professor N. Muslimov, R. Ishmuxamedov, A. 
Abduqodirovlar o‘z ilmiy tadqiqot ishlarida e’tirof etishadi.  Turli munosabat va 
jarayonlarga kiritilayotgan yangilik mazmunan xususiy, sub’ektiv, mahalliy va 
shartli g‘oyalar tarzida namoyon bo‘ladi. [5;6] 

Bugungi kunda talim jarayonida interaktiv metodlar, innovatsion ta’lim 
texnologiyalari, pedagogik va axborot texnologiyalarini o‘quv jarayonida 
qo‘llashga bo‘lgan talab kun mavzusiga aylanib bormoq. Bunday bo‘lishining 
sabablaridan biri shu vaqtgacha ananaviy talimda talabalarni faqat tayyor 
bilimlarni egallashga o‘rgatilgan bo‘lsa, zamonaviy texnologiyalar ularni 
egallayotgan bilimlarini o‘zlari qidirib topishlariga, mustaqil o‘rganib taxlil 
qilishlariga, xatto xulosalarni ham o‘zlari keltirib chiqarishlariga o‘rgatadi.  

O‘qituvchi bu jarayonda shaxsni rivojlanishi, shakllanishi, bilim olishi va 
tarbiyalanishiga sharoit yaratadi va shu bilan bir qatorda boshqaruvchilik, 
yo‘naltiruvchilik funksiyasini bajaradi.  

Lug‘aviy jihatdan “innovatsiya” tushunchasi ingliz tilidan tarjima 
qilinganda (“innovation”) “yangilik kiritish” degan ma’noni anglatadi. 
“Innovatsiya” tushunchasi mazmunan aniq holatni ifodalaydi. “O‘zbekiston Milliy 
ensiklopediyasi”da ko‘rsatilishicha, innovatsiya quyidagicha mazmun va 
tushunchalarga ega: “Innovatsiya (ingl. “innovationas” – kiritilgan yangilik, 
ixtiro) 1) texnika va texnologiya avlodlarini almashtirishni ta’minlash uchun 
iqtisodiyotga sarflangan mablag‘lar; 2) ilmiy- texnika yutuqlari va ilg‘or 
tajribalarga asoslangaan texnika, texnologiya, boshqarish va mehnatni tashkil 
etish kabi sohalardagi yangiliklar, shuningdek, ularning turli sohalar va faoliyat 
doiralarida qo‘llanishi”.  

Amerikalik psixolog E.Rodjers o‘z tadqiqotlarida innovatsion xarakterga 
ega ijtimoiy munosabatlarning ijtimoiy-psixologik jihatlari, ijtimoiy 
munosabatlarga yangilik kiritish, bu jarayonda ishtirok etuvchi shaxslarning 
toifalari, ularning yangilikka bo‘lgan munosabatlari, yangilikni qabul qilish, 
mohiyatini anglashga bo‘lgan tayyorlik darajasi hamda muayyan shaxslar 

toifalari o‘rtasidagi innovatsion xarakterga ega ijtimoiy munosabatlarning tasnifi 
masalalarini o‘rgangan. 

Innovatsiya amaliyot va nazariyaning muhim qismi bo‘lib, ijtimoiy- 
madaniy ob’ekt sifatlarini yaxshilashga yo‘naltirilgan ijtimoiy sub’ektlarning 
harakat tizimidir. Innovatsiyalar dolzarb, muhim ahamiyatga ega bo‘lib, bir 
tizimda shakllangan yangicha yondashuvlardir. Ular tashabbuslar va yangiliklar 
asosida tug‘ilib, ta’lim mazmunini rivojlantirish uchun istiqbolli bo‘ladi.  

Innovatsiya — ma’lum bir faoliyat maydonidagi yoki ishlab chiqarishdagi 
texnologiya, shakl va metodlar, muammoni еchish uchun yangicha yondashuv 
yoki yangi texnologik jarayonni qo‘llash, oldingidan ancha muvaffaqiyatga 
erishishiga olib kelishi ma’lum bo‘lgan oxirgi natijadir.  

Innovatsiyalar odatda bir necha muammo kesishgan paytda vujudga keladi 
va umuman yangi masalalarni hal qiladi, pedagogik jarayonning uzluksiz 
yangilanib borishga olib keladi. 

«Yangiliklarni joriy qilish» tushunchasi bizningcha, yangilik, ham ana shu 
yangilikni amaliyotga joriy etish jarayonidir. 

Yangilik - bu alohida olingan shaxs uchun yangi bo‘lgan g‘oyadir, bu g‘oya 
ob’ektiv ravishda yangi yoki yangi emasligi ahamiyat kasb etmaydi, biz uni vaqt 
bo‘yicha - yangilik ochilgan payt yoki undan birinchi marta foydalanilgan paytda 
aniqlaymiz. Innovatsion ta’lim - ta’lim oluvchida yangi g‘oya, me’yor, qoidalarni 
yaratish, o‘zga shaxslar tomonidan yaratilgan ilg‘or g‘oyalar, me’yor, qoidalarni 
tabiiy qabul qilishga oid sifatlar, malakalarni shakllantirish imkoniyatini 
yaratadigan ta’lim.  

Innovatsion ta’lim jarayonida qo‘llaniladigan texnologiyalar innovatsion 
ta’lim texnologiyalari yoki ta’lim innovatsiyalari deb nomlanadi.[5] 

Oliy ta’limda kasbiy tayyorgarlik uchun zarur bo‘lgan bilim ko‘nikma va 
malakalar aynan maxsus fanlarni o‘qitish jarayonida shakllantiriladi. Maxsus 
fanlarni o‘qitishda ham nazariy ham amaliy ta’lim uyg‘unligi kasbiy faoliyatga 
yaqin bo‘lgan sharoitni tashkil etish ham muhim ahamiyatga ega hisoblanadi. 
Ta’lim jarayonida innovatsion ta’lim texnologiyalaridan interfaol ta’lim 
metodlarini qo‘llash talabani yanada ta’lim maqsadiga erishidagi faolligini 
oshiradi. 

Oliy ta’limda maxsus fanlarni o‘qitishda “Bumerang startegiyasi” ni qo‘llash 
orqali talabalar faolligini oshirish bo‘yicha o‘tkazilgan pedagogik tajribalarni 
ko‘rib chiqamiz. Mazkur texnologiya bir mashg‘ulot davomida o‘quv materialini 
chuqur va yaxlit holatda o‘rganish, ijodiy tushunib еtish, erkin egallashga 
yo‘naltirilgan. U turli mazmun va xarakterga (muammoli, munozarali, turli 
mazmunli) ega bo‘lgan mavzularni o‘rganishga yaroqli bo‘lib, o‘z ichiga og‘zaki va 
yozma ish shakllarini qamrab oladi hamda bir mashg‘ulot davomida har bir 

ishtirokchining turli topshiriqlarni bajarishi, navbat bilan o‘quvchi yoki 
o‘qituvchi rolida chiqishi mumkin. 

«Bumerang» texnologiyasi tanqidiy fikrlash, mantiqni shakllantirishga 
imkoniyat yaratadi; xotirani, g‘oyalarni, fikrlarni, dalillarni yozma va og‘zaki 
shakllarda bayon qilish ko‘nikmalarini rivojlantiradi. 

Ta’lim bilan bir qatorda mazkur metod tarbiyaviy xarakterdagi qator 
vazifalarni amalga oshirish imkonini beradi: 

 -jamoa bilan ishlash mahorati; 
-muomalalik; 
-xushfe’llik; 
-ko‘nikuvchanlik; 
-o‘zga fikriga hurmat; 
-faollik; 
-rahbarlik sifatlarini shakllantirish; 
-ishga ijodiy yondashish; 
-o‘z faoliyatining samarali bo‘lishiga qiziqish; 
-o‘zini xolis baholash.  
Asosiy tushunchalar quyidagilar: 
Ochiq savollar – bu savollar muomala, so‘zlashuvni davom ettirishga imkon 

beradi. Ularga qisqa, bir xil javob berish mumkin emas. 
Yopiq savollar – bu savollar oldindan «ha» yoki «yo‘q» tipidagi to‘g‘ri, 

ochik, javoblarni berishni ko‘zda tutadi. 
Ko‘ndalang so‘roq – bir-biriga guruhlab beriluvchi qisqa savollar qatori 

bo‘lib, bu o‘ziga xos axborotlar izlash hamda dalillarni, opponentlar pozitsiyasini 
aniqlash va muayyan qarorlar qabul qilish uchun ajoyib imkoniyatdir. 

Ko‘ndalang so‘roq paytida munozaraga kirishish mumkin emas. Bu vaqtda 
faqat savollar beriladi, munozaraga kirishilmaydi. 

Natija. 

 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

1-rasm. Bumerang ta’lim texnologiyasini amalga oshirish metodikasi. 
Texnologiya talabalarni dars jarayonida, darsdan tashqarida turli 

adabiyotlar, matnlar bilan ishlash, yodda saqlash, so‘zlab berish, fikrlarni erkin 
bayon etish, qisqa vaqt ichida ko‘p bilimga ega bo‘lish, o‘qituvchi tomonidan 
barcha o‘quvchilar faoliyatining birdek baholanishi uchun sharoit yaratishga 
xizmat qiladi. U o‘qituvchiga tarqatma materiallarning o‘quvchilar tomonidan 

Kichik guruhlar tashkil etilib, texnologiyadan foydalanish qoidasi bilan tanishtiriladi 

Har bir guruhga mustaqil o‘rganish uchun  raqamli matn tarqatiladi 

Guruhlar o‘zlariga berilgan topshiriq asosida o‘quv materialini o‘zlashtiradi 

Kichik guruhlar qayta tashkil etiladi 

 

O‘quvchilar kichik guruhlarda navbat bilan o‘zlari mustaqil o‘rgangan matnlar haqida bir-

birlariga ma’lumot berib, tengdoshlari tomonidan o‘rganilgan matnlarni ham o‘zlashtiradi; 

o‘quvchilar tomonidan o‘quv materialining samarali o‘zlashtirganligini aniqlash uchun 

savol-javob asosida ichki nazorat o‘tkaziladi 

Guruh a’zolari o‘zlarining “dastlabki guruhlari”ga qaytadi 

Guruhlar tomonidan to‘plangan ballarni hisoblab boruvchi “Guruh hisobchisi” tayinlanadi 

O‘qituvchi mavzu bo‘yicha savollar berish, og‘zaki so‘rash asosida 

o‘quvchilar tomonidan uning samarali o‘zlashtirganligini aniqlaydi 

Savollarga berilgan javoblar asosida guruhlar tomonidan to‘plangan ballar umumlashtiriladi 

va guruh a’zolari o‘rtasida teng taqsimlanadi 

guruhli, individual shaklda samarali o‘zlashtirilishini, auditoriyada tashkil 
etiladigan suhbatning munozaraga aylanishini ta’minlash orqali ularning 
faoliyatini nazorat qilish imkonini beradi.  

Bu texnologiyadan suhbat-munozara shaklidagi darslarda individual, 
juftlik, guruhli va jamoaviy shakllarda foydalanish mumkin. Boshqa interfaol 
metodlar kabi ta’lim jarayonida mazkur texnologiyani qo‘llash ham muayyan 
tartibda amalga oshiriladi.  

Xulosa. Oliy ta’lim maktablarida mutaxassislik fanlarni o‘qitishda 
innovatsion ta’lim texnologiyalarini qo‘llash, zamonaviy o‘qitishning tashkiliy 
shaklni tanlash, optimal o‘qitish metodlarni tanlash muhimdir.. Innovatsion 
ta’lim texnologiyalaridan Bumerang metodi talabalarda tanqidiy fikrlarni 
shakllantirishga xizmat qiluvchi metodlardan hisoblanadi. Zero o‘qitishning 
innovatsion metodlarini qo‘llash orqali talabalar muayan mavzular, masalalar, 
muammolar yuzasidan faol bahsga kirishadilar, muammolar yuzasidan tanqidiy 
fikrlarini berishga xarakat qilishadi. O‘z fikrlari, nuqtai nazarlarini dalillashni 
o‘rganadilar, shu bilan birga ularda ijodiy qobiliyat va mantiqiy tafakkurlari 
rivojlantiradi. Bu esa o‘z navbatida nafaqat talabalarning ta’lim jarayonidagi 
faolligini oshiradi, qolaversa ta’lim samaradorligini oshishiga xizmat qiladi. 

